
No ambito académico, diversas voces tefien destacado a importancia de ampliar a nosa comprension do que
significa ser ‘humano’. Haraway (1985, 1991, 2016), Descola (1986, 2005, 2018), Anzaldaa (1987), Latour
(1987, 1991, 2015, 2017), Braidotti (2002, 2013, 2019, 2021), Butler (2004, 2009), Heise (2008, 2016, 2017),
Lugones (2008), Espinosa Mifioso (2010), Puleo (2011, 2019), Giorgi (2014) e Segarra (2022), entre outr-
xs, tefien sublifiado que, para reflexionar de xeito eficaz sobre as consecuencias dunha concepciéon menos
autorreferencial e antropocéntrica da humanidade, resulta esencial integrar perspectivas intet/transculturai
e interdisciplinarias. Deste modo, recofiécese e valorase tanto a interdependencia entre seres humanos e non
humanos, como tamén se transcenden limites académicos, involucrando saberes e experiencias procedentes
de contextos sociais e culturais diferentes, e de diversos activismos.

Varias teorias criticas do século XX e XXI—como a deconstrucion, os estudos de xénero, os estudos
postcoloniais, decoloniais, o xiro animal, a teorfa critica da raza—tefien contribuido significativamente
a desestabilizacion do suxeito forte, cartesiano, e das bases da cultura antropocéntrica e etnocéntrica occi-
dental (Deleuze&Guattari, 1980; Glissant, 1981; Glissant, 1990; Braidotti, 2013). Os estudos posthumanistas
e decoloniais (Quijano, 1992; Dussel, 1996; Maldonado-Torres, 2007), xunto cos novos materialismos fi-
loséficos (Meillassoux, 2006; Coole y Frost, 2010; Bryant, Srnicek y Harman, 2011), ofrecen proveitosos
puntos de partida para unha reflexion renovada sobre o problema da subxectividade e a relacionalidade, que
permiten seguir explorando as dinamicas de poder, e axencia nun contexto global marcado pola interco-
nexion entre crises ecoloxicas, politicas e sociais.

Lanzamos este Call for Papers co obxectivo de explorar e pofier en valor as contribucions das teorfas criti-
cas feministas, posthumanas, decoloniais e minorizadas, a hora de desmitificar o humanismo hexemonico.
Estas lifas de investigacion cuestionan as estruturas de poder que marxinalizaron e minorizaron non so6
as mulleres—e a outras corporalidades non normativas—, senén tamén as comunidades indixenas, afro-
descendentes e outras culturas non hexemonicas. Tal e como o propofien tedricas Marfa Lugones (2008),
Yuderkys Espinosa Minoso (2010) e Frangoise Verges (2019), o feminismo decolonial ¢ fundamental para
desmantelar a “estrutura de opresiéons” que xorde da imbricacion entre a coloniedade do poder (Quijano,
1992; Castro-Gémez, 2005), o patriarcado e o capitalismo global. Asi mesmo, os estudos interseccionais
(a “marxinalidade” e “visibilidade” de Crenshaw, 1991; a “performidade de xénero” de Butler, 1990; “lugar
de fala” de Ribeiro, 2017), decoloniais (“Queer Necropolitics”, Puar 2007, 2017; Haritaworn, Kuntsman
e Posocco, 2014), postcoloniais queer (Hawley, 2001) e feministas indixenas transnacionais (Smith, 2005;
Arvin, Tuck y Morrill, 2013) permiten unha comprensién matizada de como os sistemas de opresion—
arraigados en historias coloniais, as normas de xénero, a heteronormatividade e o heteropatriarcado—
interactian coas crises ecoloxicas, as producions culturais e as subxectividades corporizadas. Deste xeito,
enriquecen o discurso critico ao situar en primeiro plano enfoques transformadores e interseccionais sobre
as relacionalidades entre o humano e o non humano, asi como sobre as alianzas significativas que emerxen
entre elas.



Os feminismos decolonial e posthumano, tanto na sua vertente tedrica como empirica e activista, fomentan
unha aproximacion critica cara a (re)configuracion dos imaxinarios culturais da alteridade. Estes constitien
un desafio ao ir mais ald do antropocentrismo, historicamente caracterizado polo desprezo ao marxinal
e periférico. Estes enfoques propofien un cambio de paradigma que nos convida a reconsiderar as nosas re-
laciéns ontoldxicas e espistemoldxicas. Polo tanto, aqui radica a importancia dunha ética que abarque todas
as formas de vida, humanas e non humanas, incluidos os ‘outros da terra’, situando ao suxeito posthumano
e decolonial nun cruce de relaciéns dinamicas e dialoxicas con multiples diferencias. Propofien, ademais,
unha alternativa epistémica que recofiece e valora o saber situado das comunidades historicamente excluidas
(Haraway, 1988). Este saber, encarnado en corpos racializados e feminizados, foi deslexitimado pola loxica
da colonialidade ¢ modernidade/raionalidade (Quijano, 1992), que define que cofiecementos son validos
e cales non. Como sostén Lugones (2008), esta deshumanizacion epistémica debe enfrontarse a través dun
“desmantelamento da colonidade do ser e do xénero”.

Nesta lifia, as cosmovisions indixenas e afrodiasporicas non sé ofrecen formas alternativas de ser e cofiecet,
senon que tamén propofien outros mundos posibles, tal e como suxiren Eduardo Viveiros de Castro (2010)
e Arturo Escobar (2018) ao reimaxinar as relacions coa natureza, os corpos e as comunidades. Resulta, polo
tanto, fundamental abordar as cosmovisions indixenas, que xa propofien unha ontoloxia relacional na que
a vida non se divide entre o humano e o non humano, nin entre o que dende unha perspectiva occidental se
considera real e o que se categoriza como sobrenatural ou espiritual. A partirs da Declaracion sobre os De-
reitos dos Pobos Indixenas adoptada pola ONU en 2007, estas practicas alternativas continian expandindo-
se a distintas rexions do mundo, configurandose tanto como un novo modelo de relaciéon co entorno como
tamén un desafio aos construtos politico-administrativos tradicionais de Occidente (Henderson, 2008; Bird,
2011). Procesos de revalorizacion similares podense observar no desenvolvemento do pensamento africano
e afrodiasporico, onde os continuadores de Ngtigi wa Thiong’o (1986) e Valentin-Yves Mudimbe (1988)
propofien unha descolonizacion das mentes non sé dos antigos colonizados, senén tamén dos antigos colo-
nizadores (Mondzain, 2020). Esta formulacién busca desmantelar as divisiéns raciais entre Europa e Africa
(Miano, 2020) e reivindicar formas tradicionais africanas de convivencia social baseadas no respecto pola
natureza (Sarr, 2016, 2017). Asi mesmo, estas correntes contribuen a redefiniciéon do concepto de univer-
salismo (Diagne, 2013) e sitian a Africa como fonte de novas narrativas e proxectos sociopoliticos globais
(Mbembe & Sarr, 2017; Diouf, 2023).

No contexto caribefio, onde as economias de plantacién modelaron tanto o pensamento ecoldéxico como
as practicas ambientais, e onde os movementos de resistencia xeraron imaxinarios ecoldxicos alternativos,
a ecoctitica decolonial (Ferdinand, 2019) analiza os legados ecoldxicos do colonialismo e cuestiona o antro-
pocentrismo arraigado nas epistemoloxias occidentais. Neste marco, o enfoque transindixena conceptuali-
zado por Allen (2012) proporciona unha perspectiva chave para comprender a interconexion das loitas e sa-
beres indixenas a nivel global. Ao salientar os fundamentos epistemoloxicos compartidos e a intelixibilidade
mutua das cosmovisioéns indixenas, este enfoque transcende fronteiras xeograficas e culturais para destacar
o ethos relacional e reciproco que as sustenta.

O pensamento transindixena sublifia a resistencia e a capacidade de adaptacioén das tradicions indixenas,
ao tempo que fomenta o didlogo e a solidariedade entre comunidades indixenas diversas. Este marco non
s6 profunda a nosa comprension sobre como as ontoloxias indixenas desaffan os paradigmas dominantes,
sendn que tamén as situa como fundamentais para reimaxinar futuros colectivos baseados na interdepen-
dencia, o respecto polo mundo natural e a xustiza para todos os seres.

Nesta lifla de pensamento, Braidotti imaxina “a chispa radical” dos movementos feministas posthumanistas
e decoloniais como promotora dunha politica subversiva capaz de xerar (cosmo)visions alternativas desde
comunidades excluidas da categoria do humano; unha politica capaz de “crear outros mundos posibles”.
Esta dimension radialmente transformadora parte da premisa de que ningin proxecto emancipador pode
estar completamente controlado por unha loxica cultural dominante, a cal debe ser cuestionada. Deste



modo, os feminismos posthumano e decolonial rexeitan a nociéon dun suxeito universal que devén en enti-
dade excéntrica, némade, animalista e material, onde ten cabida tanto o persoal como o comunitario. Neste
sentido, a encarnacion, a materialidade e a performatividade considéranse factores indispensables xa que
pofien en relacion a experiencia individual coas diferencias, permitindo asi unha axencia porosa do eu aberta
ao comun (Langle de Paz, 2018). Este enfoque posibilita a reelaboracion critica dos relatos interiorizados
en torno a natureza, o xénero € o corpo, centrandose en vidas (non sé organicas) precarias e vulnerables
(Butler, 2004, 2009; Heise, 2008, 2016; Benett, 2010; Giorgi, 2014; Wayar, 2019; Munoz, 2020; Preciado,
2022; Morizot, 2020, 2023; Verges, Cukierman, Dambury, 2018).

A inclusion de perspectivas e producions literarias, teatrais e audiovisuais provenientes das culturas latinoa-
mericanas, francofonas, ibéricas, lusofonas e anglofonas resulta fundamental dado que estas tradicions tefien
experimentado e resistido os efectos do colonialismo, o eurocentrismo e as dinamicas do poder global. Es-
tes textos e contextos ofrecen unha riqueza de enfoques criticos e formas alternativas de concibir a relacion
entre corpos, territorios, comunidades e natureza. As literaturas e culturas destes ambitos socioculturais, ao
estar atravesadas por historias de colonizacion, escravitude, migracion e diasporas, convértense en espazos
privilexiados para a reflexion sobre as fronteiras do humanismo e o lugar dos suxeitos non hexemonicos.

Con esta necesidade como punto de partida, os grupos de investigacion GENLA, OTRA(IBERLA), ELLAR,
e o Environmental Humanities Center da Universidade de Varsovia en colaboracién cos proxectos de in-
vestigacion, “Interseccions posthumanas nas literaturas irlandesa e galega” da Universidade de Santiago de
Compostela (ref. PID2022-13625NB-100), ¢ “Embodied life- and memory- narratives: vulnerable subjec-
tivity and social movements in the 21st-century Argentine auto/bio/graphical literature”, da Universidade
de Varsovia (2020/39/B/HS2/02332; National Science Centre, Poland), lanzan unha chamada a propostas
de paneis e/ou charlas individuais que interroguen as interseccions posthumanas nas literaturas e cultu-
ras latinoamericanas, ibéricas, francéfonas, lus6fonas e angléfonas, producidas dende marxes conceptuais
e/ou linguisticas.



Coorganizadores:

ADHUC (Universitat de Barcelona); CEGECAL, Centro de Estudios de Género y Cultura en América
Latina (Universidad de Chile); CECRIGE, Centro de Estudios Criticos de Género y Feminismos (Universi-
dad Iberoamericana); Grup d’Investigacié Cos i Textualitat (Universitat Auténoma de Barcelona); CEIIBA,
Centre d’Etudes Ibériques et Tbéro-Américaines (Université Toulouse—Jean Jaurés), Institute of the Envi-
ronment and Sustainability (University of California Los Angeles), Laboratoire ALTER, Arts, Langages,
Transitions et Relations UR 7504 (Université de Pau et des Pays de ’Adour).

Entre outros, suxirense propostas relacionadas con:

o Feminismo posthumano e decolonial: o xiro posthumano fronte ao (andro/antropo)centrismo en
literatura, teatro e cinema.

o Culturas minorizadas e cosmovisiones indixenas: ontoloxias, epistemoloxias e activismos en (con)
textos decoloniais.

e O suxeito humanimal: os desafios conceptuais e éticos emerxentes da desestabilizacion das categorias
de especie.

» Ecocosmopolitanismo, xustiza ambiental e narrativas multiespecies: éticas multiespecies en con-
textos posthumanos e decoloniais; os ecosistemas e as especies non humanas como actores centrais nas
narrativas de resistencia fronte 4 crise ecoléxica global.

« Auto-representacions cuir e trans: as autoficcions alternativas na cultura contemporanea.

 Suxeitos auto(bio)graficos subalternos en dialogo co activismo: as literaturas do eu como espazos
de resistencia.

 Perspectivas inter/transculturais nas epistemoloxias posthumanas: reflexions sobre saberes situa-
dos e o rol das culturas marxinadas na producién do cofiecemento.

« Relacionalidade e ontoloxias non occidentais: exploracions filoséficas e culturais sobre a interdepen-
dencia entre o humano e o non humano nas cosmovisions indixenas e afrodiaspéricas.

« Critica ao Antropoceno e reconfiguracion do ser humano: descentralizaciéon do ser humano como
forza central na crise ecoldxica e as dinamicas de poder globais.

« Representacions culturais do corpo posthumano: interseccioéns de xénero, raza e tecnoloxia.

o Filosofia do impersoal: a superacién do dispositivo persoa, biopoliticas positivas.

» Ecocritica e animalidade: a crise medioambiental e as relacidéns entre humanos e non humanos dende
as perspectivas das humanidades non hexemonicas.

« Novo materialismo e axencia das cousas: a axencia dos obxectos e o seu papel nas relaciéns sociais,
cuestionamento da dicotomia suxeito/obxecto.

« Saberes e experiencias comunitarias: o rol das comunidades racializadas, feminizadas e minorizadas,
e de diversos activismos, na construcion de alternativas epistémicas e ontoloxicas.

» Politicas subversivas, movementos sociais e a creacion doutros mundos posibles: exploracions
sobre a capacidade transformadora das marxes nas visions posthumanas e decoloniais.

As linguas do congreso son castelan, catalan, francés, galego, inglés, portugués, vasco.

O congteso, que tera lugar entre os dias 27 e 29 de outubro de 2025 na Facultade de Linguas Modernas da
Universidade de Varsovia, sera integramente presencial. Para participar, convidamos a aquelas persoas ou
grupos de investigacion interesados a enviar propostas ao email congreso.posthumano@gmail.com nas
que aparezan un titulo, nome de participante(s) e os seus titulos académicos, email de contacto, institucion
e un resumo de 250 palabras con biografia antes do 15 de maio. Tamén son benvidas propostas de paneis
dun maximo de 3 participantes. Os relatorios individuais teran unha duraciéon de 20 minutos. Notificarase
a aceptacion de propostas antes do 30 de maio.

